
takomillashtirish, budjet mablaglarini ijtimoiy ehtiyojlar asosida manzilli tagsimlash

mablag ‘lardan foydalanish samaradorligini oshirish, ijtimoiy adolat tamoyillarini kuchaytirish
hamda budjet mablag ‘larini aholining eng dolzarb ehtiyojlariga yo ‘naltirishga qaratilgan
normativ-huquqiy o ‘zgarishlar tahlil qilingan. Xususan, moliyaviy mustaqil oliy ta’lim
muassasalarining tashabbusli budjet jarayonlaridagi ishtirokini cheklashning igtisodiy va ijtimoiy
ahamiyati ochib berilgan. Tadgqiqot natijasida tashabbusli budjet mablag larini samarali va

manczilli tagsimlash bo ‘yicha ilmiy taklif va amaliy tavsiyalar ishlab chigilgan.
Kalit so‘zlar: Tashabbusli budjet, mahalliy budjet, budjet samaradorligi, ijtimoiy

Annotation. This article discusses the issues of improving the initiative budget system in
Uzbekistan, developing mechanisms for targeted allocation of budget funds based on social needs.
The regulatory and legal changes aimed at increasing the efficiency of using funds in initiative
budget processes, strengthening the principles of social justice, and directing budget funds to the
most urgent needs of the population are analyzed. In particular, the economic and social
significance of limiting the participation of financially independent higher educational institutions
in initiative budget processes is revealed. As a result of the study, scientific proposals and practical
recommendations were developed for the effective and targeted allocation of initiative budget
funds.

financing, public oversight, budget funds, social justice, financial independence, electronic

registry.

Kirish

Bugungi kunda davlat budjeti mablag‘laridan samarali va oqilona foydalanishni
ta’minlash, shuningdek, fuqarolarning budjet jarayonlaridagi ishtirokini kengaytirish davlat
moliyasini boshqarish tizimining ustuvor yo‘nalishlaridan biri sifatida namoyon bo‘lmoqda [1].
Jahon amaliyotida keng qo‘llanilayotgan participator budjetlashtirish “Partipatory budgeting”
mexanizmlarining milliy amaliyotimizga moslashtirgan holda yurtimizda joriy etilishi natijasida
O‘zbekistonda ham jamoatchilik fikri asosida shakllantiriladigan loyihalarni moliyalashtirish
ya’ni “Tashabbusli budjet” tizimi yildan-yilga bosqichma-bosqich takomillashib bormoqda.
Mazkur tizim aholini hududiy ijtimoiy-iqtisodiy muammolarni aniqlash, ustuvor loyihalarni
tanlash hamda budjet mablag‘larini taqsimlash jarayonlariga faol jalb etish orqali davlat va jamiyat
o‘rtasidagi o‘zaro ishonchni mustahkamlashga xizmat qilmoqda [2].

Tashabbusli budjet tizimi orqali ichki yo‘llarni ta’mirlash, ichimlik suvi ta’minotini
yaxshilash, ta’lim va sog‘ligni saqlash muassasalarini rekonstruksiya qilish, elektr va kommunal
infratuzilmani rivojlantirish bilan bog‘liq ko‘plab loyihalar moliyalashtirilmoqda. Natijada budjet
mablag‘larining ochiqligi va shaffofligi ta’minlanib, jamoatchilik nazorati yanada kuchaymoqda.
Shu bilan birga, mazkur tizim aholining hududlarni rivojlantirishdagi ijtimoiy faolligini oshirish
hamda mahalliy muammolarni tezkor hal etishda muhim vosita sifatida namoyon bo‘lmoqda [11].

Biroq tashabbusli budjet mablag‘larini taqsimlash amaliyotini tahlil qiladigan bo‘lsak
ushbu yo‘nalishda ayrim tizimli muammolar ham mavjud. Xususan, ayrim hollarda
mablag‘larning ijtimoiy ustuvorligi past bo‘lgan loyihalarga yo‘naltirilishi, takroriy va mazmunan
bir-birini takrorlovchi takliflarning ortib borishi, xarid jarayonlarida narxlar nomutanosibligining
yuzaga kelishi hamda moliyaviy mustaqil tashkilotlarning tashabbusli budjet mablag‘larini jalb
qilishi budjet mablag‘laridan foydalanish samaradorligiga salbiy ta’sir ko‘rsatmoqda [3]. Bu esa
mablag‘larni tagsimlashda manzillilik, adolatlilik va samaradorlik tamoyillarini yanada
kuchaytirishni tagozo etmoqda.

Shu nuqtai nazardan, tashabbusli budjet mablag‘larini ijtimoiy ehtiyojlar asosida manzilli
tagsimlash mexanizmlarini takomillashtirish, mablag‘lardan foydalanish samaradorligini oshirish
hamda ularning eng dolzarb hududiy muammolarni hal etishga yo‘naltirilishini ta’minlash muhim
ilmiy-amaliy ahamiyat kasb etadi.

Adabiyotlar sharhi

Tashabbusli budjet tizimi hamda budjet mablag‘larini ijtimoiy ehtiyojlar asosida manzilli
tagsimlash masalalari so‘nggi yillarda xalgaro va milliy miqyosda iqtisodchi olimlar tomonidan
faol tadqiq etilayotgan ilmiy yo‘nalishlardan biri hisoblanadi. Mazkur tizimning nazariy asoslari,
budjet jarayonlarida fuqarolar ishtirokini ta’minlash, mablag‘larni samarali tagsimlash hamda
budjet ochigligini kuchaytirish masalalari ko‘plab ilmiy tadqiqotlarda yoritilgan.

Xususan, Luca Bartocci, Giuseppe Grossi, Sara Giovanna Mauro va Carol Ebdon
tomonidan olib borilgan ilmiy tadqiqotlarda participator budjetlashtirish tizimining shakllanish
bosqichlari, uning zamonaviy boshgaruv tizimidagi o‘rni hamda budjet mablag‘larini
tagsimlashdagi samaradorligi tahlil qilingan [4]. Mualliflar participator budjetlashtirish
mexanizmi davlat va jamiyat o‘rtasidagi ishonchni mustahkamlash hamda budjet mablag‘laridan
foydalanish shaffofligini oshirishda muhim vosita ekanligini asoslab bergan.

Laurent Bernhard, Regula Hinggli Fricker, Thomas Wellings va Evangelos Pournaras
ilmiy izlanishlarida participator budjetlashtirish tizimining legitimlik manbalari, fuqarolar
ishtirokining samaradorligi hamda jamoatchilik ishonchini oshirishdagi ahamiyati tadqiq etilgan
[5]. Tadgiqotda budjet mablag‘larini taqsimlashda adolatlilik va ochiqlik tamoyillarining
muhimligi alohida ta’kidlangan.

Mohammad Mustafa Ibrahimy, Alex Norta, Peeter Normak va Hadi Nowandish tomonidan
amalga oshirilgan tadqiqotlarda esa ragamli texnologiyalar asosida participator budjetlashtirish
tizimini takomillashtirish, xususan, blokcheyn texnologiyalari orqali budjet mablag‘larining
shaffofligini ta’minlash va fuqarolar ishtirokini kuchaytirish masalalari yoritilgan [6].

O‘zbekistonda tashabbusli budjet tizimini rivojlantirish, budjet mablag‘larini tagsimlash
samaradorligini oshirish hamda jamoatchilik ishtirokini kengaytirish masalalari O.G‘aybullaev,
LIrgashev, U.O‘roqov, X.Qobulov va boshqa iqtisodchi olimlarning ilmiy ishlarida tadqiq etilgan
[4]. Mazkur tadqgiqotlarda tashabbusli budjet tizimining tashkiliy-huquqiy asoslari, “Ochiq budjet”
portalining amaliy ahamiyati hamda loyihalarni moliyalashtirish mexanizmlari tahlil qilingan.

Shu bilan birga, tashabbusli budjet mablag‘larini aynan ijtimoiy ehtiyojlar asosida manzilli
tagsimlash, moliyaviy mustaqil tashkilotlarning mazkur jarayonlardagi ishtirokini tartibga solish
hamda mablag‘lardan foydalanish samaradorligini oshirish masalalari yetarli darajada kompleks
tadqiq etilmagan. Bu esa mazkur yo‘nalishda qo‘shimcha ilmiy izlanishlar olib borishni taqozo
etadi.

Tadqiqot metodologiyasi

Tadqiqot davomida jamoatchilik fikri asosida shakllantirilgan loyihalarni moliyalashtirish
jarayonini samarali tashkil etishning nazariy va amaliy jihatlarini aniqlash maqgsadida tizimli tahlil,
sintez, iqtisodiy-statistik, induksiya va deduksiya, guruhlash va qiyosiy tahlil usullaridan
foydalanildi.

Tahlil va natijalar

O‘zbekiston Respublikasida tashabbusli budjet tizimini takomillashtirishga qaratilgan
normativ-huquqiy islohotlar natijasida budjet mablag‘larini ijtimoiy ehtiyojlar asosida manzilli
tagsimlash mexanizmlari bosqichma-bosqich  kuchaytirilmogda. Xususan, O°‘zbekiston
Respublikasi Oliy Majlisi Senati Kengashining 2025-yil 13-yanvardagi KQ-34-V-son
“Tashabbusli budjet jarayonlarini o‘tkazish hamda moliyalashtirish tartibi to‘g‘risida”’gi Nizomga
o‘zgartish va qo‘shimchalar kiritish haqidagi qarori ushbu tizim samaradorligini oshirishga
garatilgan muhim normativ-huquqiy asoslardan biri bo‘ldi [8].

Mazkur garor qabul qilinishidan avval amaliyotda ayrim mahallalar va tashkilotlarning bir
necha mavsum davomida ketma-ket g‘olib bo‘lishi kuzatilgan. Natijada tashabbusli budjet
mablag‘lari ayrim hududlarda takroran jamlanib qolishi, boshqa hududlarning esa jarayonda
yetarli darajada ishtirok eta olmasligi holatlari yuzaga kelgan. Shuningdek, moliyaviy mustaqil
tashkilotlarning tashabbusli budjet mablag‘larini jalb qilishi mablag‘larning aholining eng dolzarb
ehtiyojlariga yo‘naltirilish darajasiga ma’lum darajada salbiy ta’sir ko‘rsatgan.

Mazkur muammolarni bartaraf etish maqsadida 2025-yildan boshlab yangi tartib joriy
etildi. Unga ko‘ra, ketma-ket ikki mavsum g‘olib bo‘lgan mahallalarga keyingi mavsumlarda
tanaffus berish, shuningdek, moliyaviy mustaqil oliy ta’lim muassasalarining tashabbusli budjet
jarayonlarida ishtirokini cheklash belgilandi. Ushbu yondashuv budjet mablag‘larini hududlar
kesimida yanada adolatli va manzilli tagsimlashga xizmat qilmoqda [9].

1-jadval.
2025-yil 1-mavsumi doirasida tashabbusli budjet mablag‘larining ijtimoiy
yo‘nalishlar kesimida tagsimlanishi'?

o 1s o . ‘ Umumiy
Yo¢nalishlar .G olib . Al ratllgap n.lablag mablag‘dagi

loyihalar soni hajmi .

ulushi

Ichki yo‘llarni ta’mirlash 964 ta 1,396 trln so‘m 43,6 %

Maktablarni ta’mirlash va moddiy- 699 ta 875 mlrd so‘m 273 %

texnika bazasini rivojlantirish

Sog‘ligni saq,lash muassasalarini 247 ta 329 mlrd so‘m 10,3 %
ta’mirlash

Bog‘chalarni ta’mirlash 60 ta 72 mird so‘m 2,3 %

Ko‘cha yorltlgh tizimlarini 44 ta 59 mird so‘m 1.6 %
yaxshilash

Ichimlik suvi va oqova tizimlari 34 ta 49 mlrd so‘m 1,5 %

Boshga ijtimoiy loyihalar 321 ta 415 mlrd so‘m 13,0 %

Jami 2 369 ta 3,2 trln so‘m 100 %

“Ochiq budjet” portali ma’lumotlariga ko‘ra, 2025-yilgi 1-mavsum yakunlarida jami 2 369
ta loyiha g‘olib deb topilgan bo‘lib, ularni moliyalashtirish uchun 3,2 trillion so‘m mablag’
ajratilgan [9]. Golib loyihalarning asosiy qismini ijtimoiy infratuzilma obyektlari tashkil etdi.
Jumladan, ichki yo‘llarni ta’mirlash bilan bog‘liq 964 ta loyiha uchun 1,4 trillion so‘m,
umumta’lim maktablarini ta’mirlash va moddiy-texnika bazasini rivojlantirish uchun 699 ta loyiha
doirasida 875 milliard so‘m mablag® yo‘naltirilgan. Shuningdek, sog‘ligni saqlash muassasalari
bilan bog‘liq 247 ta loyiha uchun 329 milliard so‘m mablag‘ ajratilgan. Bu esa tashabbusli budjet
mablag‘larining asosiy qismi bevosita aholining kundalik 1ijtimoiy  ehtiyojlariga
yo‘naltirilayotganligini ko‘rsatadi [3].

Tahlillar shuni ko‘rsatadiki, yangi tartib joriy etilgandan keyin tashabbusli budjet
mablag‘larining hududlar kesimida qayta tagsimlanish darajasi oshgan. Xususan, 2025-yil 1-
mavsumi yakunlariga ko‘ra, jami 2 011 ta mahalla g‘olib deb topilgan bo‘lib, shundan 329 tasi ilk
marotaba g‘oliblikni qo‘lga kiritgan [3]. Mazkur ko‘rsatkich yangi hududlarning tashabbusli
budjet jarayonlariga kengroq jalb etilayotganligini hamda mablag‘larning avval gamrab olinmagan
hududlarga ham yetib borayotganligini anglatadi.

2-jadval.
2025-2026-yillarda tashabbusli budjet mablag‘larini ijtimoiy ehtiyojlar asosida
manzilli tagsimlash ko‘rsatkichlari dinamikasi'?

Ko‘rsatkichlar 2025-yil . 2026-yll. O‘zgarish (+/-)
1-mavsumi 1-mavsumi*
G*olib loyihalar soni 2369 ta 2011 ta —358 ta
G‘olib deb topilgan mahallalar soni 2011 ta 2184 ta +173 ta
I1k marotaba g‘olib bo‘lgan mahallalar 329 ta 418 ta +89 ta
Ichki yo‘llarni ta’mirlash loyihalari ulushi 40,7 % 36,4 % —4,3 % punkt
Ta’lim muas.sasalarl bllqn bog‘liq 2.5 % 33.1 % 13,6 % punkt
loyihalar ulushi
Sog‘ligni saqlash loyihalari ulushi 10,4 % 12,2 % +1,8 % punkt
Ijtimory 1nfratu21lgmaga yo paltlrllgan 86.9 % 91,3 % 4.4 % punkt
mablag‘lar ulushi
Takroriy g'olib mahallalarga berilgan 826 ta mahalla | 1004 ta mahalla +178 ta
tanaffuslar

12 www.openbudget.uz (O‘zbekiston Respublikasi “Ochiq Byudjet” portali) ma’lumotlari asosida muallif tomonidan
yaratildi.
13 www.openbudget.uz (O‘zbekiston Respublikasi “Ochiq Byudjet” portali) ma’lumotlari asosida muallif tomonidan
yaratildi.

Bundan tashqari, 2024-yil 2-mavsumida va 2025-yil 1-mavsumida ketma-ket g‘olib
bo‘lgan 826 ta mahallaga 2025-yil 2-mavsumi hamda 2026-yil 1-mavsumida tanaffus berilishi
belgilandi [3]. Mazkur mexanizm tashabbusli budjet mablag‘larining ayrim hududlarda jamlanib
golishining oldini olish hamda mablag‘larni boshqa ehtiyojmand hududlarga qayta yo‘naltirish
imkonini yaratmoqda.

Shuningdek, xarid qilish bilan bog‘liq loyihalarni elektron reestr asosida shakllantirish
tartibining joriy etilishi xarid jarayonlaridagi narx tafovutlarini kamaytirish, mablag‘lardan
foydalanish samaradorligini oshirish hamda shaffoflikni kuchaytirishga xizmat qilmoqda [10].
Natijada tashabbusli budjet tizimida mablag‘larni taqsimlashning ijtimoiy yo‘naltirilganlik
darajasi oshib, budjet mablag‘larini aholining eng dolzarb muammolariga manzilli yo‘naltirish
imkoniyatlari kengaymoqda.

Xulosa

Tadqiqot natijalari O‘zbekistonda tashabbusli budjet tizimini takomillashtirish bo‘yicha
amalga oshirilayotgan islohotlar budjet mablag‘larini hududlarning real ijtimoiy ehtiyojlariga
yo‘naltirishda muhim ahamiyat kasb etayotganini ko‘rsatdi. Ayniqsa, 2025-yil 1-mavsumdan
boshlab moliyaviy mustaqil oliy ta’lim muassasalarining tashabbusli budjet jarayonlaridagi
ishtiroki cheklangani mablag‘larni aholining kundalik turmush darajasiga bevosita ta’sir qiluvchi
ustuvor yo‘nalishlarga yo‘naltirish imkoniyatini kengaytirdi.

Mazkur yondashuv natijasida tashabbusli budjet mablag‘larini umumta’lim muassasalari,
sog‘ligni saqlash obyektlari, ichki yo‘llar, ichimlik suvi tarmoqlari hamda kommunal
infratuzilmani yaxshilash bilan bog‘liq loyihalarga manzilli tagsimlash samaradorligi ortmoqda.
Bu esa nafagat hududiy ijtimoiy muammolarni qisqartirishga, balki budjet mablag‘laridan
foydalanishning ochiqligi va adolatliligini ta’minlashga ham xizmat qilmoqda.

Shuningdek, xarid qilish jarayonlarini elektron reestr asosida tashkil etish, takliflarni
saralash mezonlarini kuchaytirish hamda takroriy loyihalarni cheklashga garatilgan yangi tartiblar
tashabbusli budjet tizimining institutsional samaradorligini oshirmoqda. Natijada mablag‘larning
ayrim hududlarda jamlanib qolishining oldi olinib, yangi mahalla va hududlarning jarayondagi
ishtiroki kengaymoqda.

Umuman olganda, tashabbusli budjet mablag‘larini ijtimoiy ehtiyojlar asosida manzilli
tagsimlash mexanizmlarini takomillashtirish hududlarni kompleks rivojlantirish, jamoatchilik
ishtirokini kuchaytirish hamda davlat moliyasini boshqarish samaradorligini oshirishning muhim
omillaridan biri hisoblanadi. Kelgusida ushbu tizimni raqamlashtirish darajasini oshirish,
jamoatchilik nazoratini kengaytirish va loyiha baholash mezonlarini takomillashtirish orqali uning
natijadorligini yanada yuksaltirish mumkin.

